
Экспорт салоҳиятини ошириш борасидаги

МУ²ИМ ¯АДАМ

ИНТИЗОМИЙ ЖАЗО

Президентимиз томонидан шу йилнинг 10 январь куни 
“Пахта-тўқимачилик кластерлари фаолиятини қўллаб-
қувватлаш, тўқимачилик ва тикув-трикотаж саноатини тубдан 
ислоҳ қилиш ҳамда соҳанинг экспорт салоҳиятини ошириш 
чора-тадбирлари тўғрисида”ги фармон имзоланди.

Пахта-тўқимачилик саноати мам-
лакатимиз иқтисодиётининг энг муҳим 
соҳаларидан бири ҳисобланади. Таъ-
бир жоиз бўлса, у ҳудудларни риво-
жлантириш, қишлоқ жойларида ишлаб 
чиқариш қувватларини барпо этиш, 
аҳоли бандлигини таъминлаш, шунин-

гдек, экспорт ҳажмини кўпайтиришда 
локомотив вазифасини ўтайди. Шу 
боис давлатимиз раҳбарининг таша-
ббуси билан ислоҳотларнинг янги бо-
сиқчида пахта-тўқимачилик жабҳаси 
тубдан янгиланиб, кластер тизими 
жорий этилди.

Айтиш жоизки, қишлоқ хўжалиги ва 
саноатни уйғунлашган ушбу инновацион 
усул тезда ўзини оқлади. Муҳим саноат 
хомашёси етиштириш ҳажми ошиб, си-
фати яхшиланиши баробарида, толани 
ўзимизда тўлиқ қайта ишлашга эришил-
ди. Бунда Ўзбекисон пахта-тўқимачилик 
кластерлари уюшмаси тизимида фао-
лият юритаётган 134 та кластер асо-
сий кучга айланди. Бинобарин, ҳозирги 
пайтда пахта етиштириш, уни йиғишти-
риб, бирламчи ва чуқур қайта ишлаш ва 
экспорт қилиш билан кластерлар фаол 
шуғулланмоқда. 

Дарҳақиқат, кластер усулининг ша-
рофати билан 350 га яқин йирик фа-
брикалар ишга туширилди. Натижада 
калава ипни қайта ишлаш даражаси 
45 фоизга етказилди.

(Давоми 2-саҳифада)

Эрамиздан олдинги VI асрда юнон файласуфи Анаксимандр 
Ер куррасини ҳаво ўраб турганлигини исботлади. Аммо ҳавонинг 
таркибида қандай моддалар борлигини аниқлаш учун олимлар 
24 асрдан кейин жазм этдилар. Шиша қалпоқ ичига қамалган 
сичқонлар ундаги кислородни сарф қилиб бўлгач ҳалок бўлади. 
Ҳавонинг қолган қисмини карбонат ангидридан тозалагач у 
нафас олиш учун мутлақо яроқсиз эканлигини кузатган инглиз 
олими Даниэль Резерфорд бу газга “заҳарли ҳаво” деб ном 
берди. Кейинчалик  бир нечта олимлар бу тажрибани бошқача 
услубда текшириб ҳосил бўлган газга турлича ном беришди. 1776 
йили француз олим Лавуазье бу тажрибаларнинг ҳаммасини 
текшириб кўриб, турли номлар билан аталган газлар аслида бир 
модданинг ўзи эканлигини исботлади ва уни АЗОТ (а – йўқ, зот – 
ҳаёт) деб атади.

(Давоми 3-саҳифада)

ТИРИКЛИК  
ШАРТИ

Меҳнат интизоми Меҳнат қонунчилигининг 
асосий объекти бўлиб, унга риоя этмаслик 
қонунбузарлик ҳисобланади ва ходим бунинг 
учун интизомий жазога тортилади. Хўш, ушбу 
ҳуқуқий истилоҳнинг тугал маъноси нима?

Меҳнат интизоми ходимларнинг 
меҳнат тўғрисидаги қонунчиликка, 
жамоа келишувлари, жамоа шартномаси, 
шунингдек, ички меҳнат тартиби қоидалари, 
ички ҳужжатлар ва меҳнат шартномасига 
мувофиқ белгиланган хулқ-атвор 
қоидаларига мажбурий бўйсунишидир. Содда 
тушунтирганда, ишга кеч келиш, вазифаларни 
вақтида бажармаслик, лоқайд муносабатда 
бўлиш ҳам меҳнат интизомини бузишдир.

(Давоми 3-саҳифада)

ИНТИЗОМГА  ИНТИЗОМГА  ªªРГАТАДИМИ?РГАТАДИМИ?

Аёнки, вилоятнинг тур-
ли бурчакларида жойлашган 
мавжуд 113 та насос станци-
яларида минглаб насос агре-
гатлари ҳамда электр двигател-
лари ишлаб турибди. Ҳеч шубҳа 
йўқки, ишлаб турган ҳар қандай 
техника бузилмасдан қолмайди, 
бирор эҳтиёт қисми носоз ҳолга 
келади ёки таъмирталаб бўлиб 
қолади. Носоз агрегат ёки эҳтиёт 
қисмни созлаш ёинки янгисига 
алмаштириш ҳисобига умри-
ни узайтирса, такрор ишлатса 
бўлади. Янги агрегат ёинки янги 
эҳтиёт қисм харид қилиш катта 
харажатларни талаб қилиши 
ёш болага ҳам равшан. Вило-
ятдаги насос станцияларида 
кўп йиллардан буён ишлаётган 
тажрибали муҳандис-техник хо-
димларнинг фидойилиги сабаб 
қурилганига ярим асрдан ортиқ 
бўлган насос станциялари ва 
уларнинг агрегатлари ҳамон 
қишлоқ хўжалиги тараққиётига 
хизмат қилмоқда. Табиийки, ҳар 
йилги носуғориш мавсумида на-
сос станцияларининг мутахас-
сислари насос агрегатлари ва 
электр двигателларини таъмир 
учун тўхтатишади. Кўпгина эҳти-
ёт қисмларни созлаш, чархлаш, 
емирилган жойларини пайванд-
лаш ишларини станциянинг ўзи-

да амалга оширса бўлади. Лекин 
айрим йирик насос станцияла-
рида оғирлиги 15-20 тоннадан 
ортадиган эҳтиёт қисмлар борки, 
уларни шу иш билан шуғуллана-
диган ихтисослашган корхона-
ларда таъмирлаб келишга тўғри 
келади. Шундай корхона ёки за-
вод вилоятнинг ўзида бўлса нур 
устига нур. Негаки, элтиш-олиб 
келиш харажатлари камаяди, 
тезроқ созланиб, яна агрегатлар-
ни жойига ўрнатиб, ишга қўшиш 
имконияти юзага келади.

Сурхондарё вилоятида да-
лаларнинг асосий қисми насос 
станциялари ёрдамида суғо-
рилиши ҳамда мавжуд 113 та 
насос станциялари ходимла-
ри меҳнатини ҳар томонлама 
енгиллатиш мақсадида ўтган 
асрнинг саксонинчи йиллари 
ўрталарида ҳамма насос стан-
цияларига ўрталиқ жой ҳисо-
бланган Термиз тумани ҳудудида 
“Сурхоннасостаъмир” (“Сувмаш” 
) корхонаси барпо қилинганди. 
Бу корхона муҳандис-техник хо-
димлари томонидан носоз ҳолга 
келган барча насос агрегатлари 
ҳамда электр двигателлар таъ-
мирланарди. Насос станциялари 
ходимлари учун ҳар жиҳатдан 
манфаатли эди.

(Давоми 3-саҳифада)

НАСОСЧИЛАР ЎНГЛАНИШ 
БЎЛИШИГА ҚАТЪИЙ 
ИШОНИШМОҚДА...

Аввал ҳам бир неча марта таъкидлаганимиздек, Сурхондарё 
вилоятида мавжуд 326 минг гектар экин майдонларининг 
80 фоиздан ортиқроқ қисми насос станциялари ёрдамида 
дарёлар ҳамда сув омборларидан тортиб чиқариладиган 
обиҳаёт ҳисобига суғорилади. Демак, ўз-ўзидан 
ойдинлашмоқдаки, вилоят қишлоқ хўжалигининг 
барча тармоқлари ривожланиши ҳамда далалар, 
боғ-роғларда, аҳоли томорқаларида мўл ва сифатли 
ҳосил етиштирилишида насос станциялари ва бу 
жойларда баракали меҳнат қилаётган муҳандис-техник 
ходимларнинг хизмати беқиёс.

£ИШ МАВСУМИ 
МУАММОЛАРИ ТИЗИМЛИ 

¥АЛ ЭТИЛМО£ДА
Ҳеч кимга сир эмаски, бугун давом 

этаётган аномал совуқ барчани синовдан 
ўтказмоқда. Бу йилги қаҳратон қиш 
таъбир жоиз бўлса, халқимизнинг 

иродасини, ўзаро меҳр-оқибатини ҳам 
имтиҳон қилаяпти.

Қийин шароитда вазиятдан чиқиш, муаммола-
рини бартараф этиш мақсадида чор атрофимизда 
юз бераётган инсонийлик тамойилларига хос саъ-
й-ҳаракатлар кишини беихтиёр ҳаяжонга солади. 
Маҳаллада ош дамлаб, шу мураккаб даврларда 
уйма-уй юриб, кам таъминланган оилаларни йўқла-
ётган фаоллар, қўли калтароқ ҳамсоясидан хабар 
олгани бораётган қўшни, кўчада йўлаклардаги 
музни кўчираётган ободонлаштириш корхонаси 
ходимларига ўз қалб амри билан термосдан иссиқ 
чой улашиб юрган ёшлар, ҳатто кенг сайхонли-
кларга кўчма уй-чодирларини ўрнатиб, кимлигидан 
қатъий назар одамларнинг исиниб ва тамадди 
қилиб олишлари учун ичкарига таклиф қилаётган 
аскар йигитларимиз... Буларнинг ҳаммаси бугунги 
совуқ шароитда халқимиз томонидан бир-бирла-
рига кўрсатилаётган ўзаро меҳр-оқибатнинг юксак 
намунасидир. Шу нарса аниқки, қийинчиликлар 
давомий эмас, улар ҳар доим вақтинчалик бўлади. 
Шунга қарамай, мана шу қисқа фурсатда нафс 
гирдобида вазиятдан ўз шахсий манфаатлари 
йўлида фойдаланмоқчи бўлганлар ҳам афсуски 
учрамоқда. Бир қатор жойларда бўлгани каби совуқ 
айни забтига олган кунларда Тошкент вилоятидаги 
айрим деҳқон бозорларида оддий пиёзнинг нархи 
10 минг сўмга кўтарилди. Бу ҳолат пиёзнинг йўқли-
ги ёки унинг етарлича захираси мавжуд эмаслигини 
англатмайди.

(Давоми 2-саҳифада)

Ўзбекистон Республикаси 
Президентининг 2022 йил 21 
декабрдаги “Янги Ўзбекистон 
маъмурий ислоҳотларини амал-
га ошириш чора-тадбирлари 
тўғрисида”ги ПФ–269-сон Фар-
монига мувофиқ, шунингдек, 
вазирлик ва идоралар фао-
лиятини самарали ташкил қи-
лишга йўналтирилган биринчи 
навбатдаги чора-тадбирларни 
белгилаш мақсадида:

1. Республика ижро этувчи 
ҳокимият органлари – вазирлик-
лар, қўмиталар, агентликлар ва 
инспекциялар (кейинги ўрин-
ларда – вазирлик ва идоралар) 
ҳамда улар ҳудудий ва туман 
(шаҳар) бўлинмаларининг Дав-
лат бюджети ҳамда бюджетдан 
ташқари жамғармалари ма-
блағлари ҳисобидан молия-
лаштириладиган жами бошқа-
рув ходимларининг умумий 
чекланган сони 1-иловага 
мувофиқ тасдиқлансин.

Вазирлик ва идоралар ти-
зимида жами 17 447 та штат 
бирликлари қисқартирилаёт-
ганлиги маълумот учун қабул 
қилинсин.

Вазирлик ва идораларнинг 
бюджетдан ташқари жамғарма-
лари маблағлари ҳисобидан 
қўшимча бошқарув штат бир-
ликларини киритиш қатъиян 
тақиқлансин.

2. Республика ижро этув-
чи ҳокимият органлари – 
вазирликлар, қўмиталар, 
агентликлар ва инспекция-
ларнинг ягона рўйхати ҳамда 
уларнинг тўлиқ (расмий) ва 
қисқартма номлари 2 ва 2а-и-
ловаларга мувофиқ тасдиқлан-
син.

Ўзбекистон Республикаси 
Президентининг 2003 йил 9 де-
кабрдаги “Республика давлат 
бошқаруви органлари тизимини 
такомиллаштириш тўғрисида”ги 
ПФ–3358-сон Фармони ўз кучи-
ни йўқотган деб ҳисоблансин.

3. Вазирлик ва идоралар 
раҳбарлари уч ҳафта муд-
датда ҳар бир вазирлик ва 
идора  фаолиятини мутлақо 
янги тизим асосида ташкил-
лаштиришни назарда тутувчи 
Ўзбекистон Республикаси 
Президенти ҳужжати лойиҳа-
сини киритсин. Бунда, қуйида-
гилар назарда тутилсин:

вазирлик ва идораларнинг 
аниқ асосий фаолият йўна-
лишларини белгилаш, қабул 
қилинган ривожлантириш 
дастурлари, стратегиялар 
ва концепцияларни амалга 
ошириш;

соҳаларда ҳал қилиниши 
лозим бўлган масалаларга 
ечим топишга йўналтирилган 
ташкилий-ҳуқуқий ва молия-
вий чора-тадбирлар, аҳоли 
учун қулай шароитлар яратиш, 
фуқароларнинг тизимли муам-
моларини ҳал этиш;

бюджет маблағларидан 
мақсадли ва оқилона фой-
даланиш, давлат харидлари 
шаффофлигини ошириш, шу-
нингдек, тадбиркорлик субъек-
тлари учун тенг имкониятлар 
яратиш орқали давлат харид-
лари жараёнида рақобатни 
ривожлантириш;

энергияни тежаш, унинг 
самарадорлигини ошириш ва 
соҳага қайта тикланувчи энер-
гия манбаларини кенг жалб 
қилиш;

тегишли соҳаларда давлат- 
хусусий шериклик ва аутсор-
синг механизмларини кенг 
жорий қилиш, 2023 йилдан 
бошлаб вазирлик ва идоралар 
ҳамда уларнинг тизим ташки-
лотларининг айрим функцияла-

рини босқичма-босқич хусусий 
секторга ўтказиш;

лицензиялаш ва рухсат 
бериш тартиб-таомилларидаги 
бюрократик тўсиқларни барта-
раф этиш бўйича таклифлар 
тайёрлаш. Бунда, лицензия 
ва рухсат бериш хусусиятига 
эга ҳужжат талаб этиладиган 
фаолият тури, уларни бериш 
учун талаб этиладиган ҳуж-
жатлар сони, хизмат кўрсатиш 
вақти ҳамда уларни бериш учун 
тўловлар (йиғимлар) миқдори-
ни камайтириш;

тадбиркорлик фаолияти-
ни ривожлантириш (уларга 
хизмат кўрсатиш, давлат томо-
нидан субсидия тақдим этиш, 
имтиёз бериш ва бошқача тар-
тибда қўллаб-қувватлаш) ҳамда 
аҳолини ижтимоий қўллаб- 
қувватлаш тизимини такомил-
лаштириш;

соҳани ривожлантириш 
дастурлари учун жалб қилина-
диган грант ва техник кўмак 
маблағларининг прогнози 
ҳамда унинг аниқ йўналишла-
рини белгилаш, инвестиция 
лойиҳаларини амалга ошириш 
гуруҳлари фаолиятини қайта 
кўриб чиқиш;

вазирлик ва идоралар ти-
зимидаги давлат унитар кор-
хоналари (муассасалари), 
 масъулияти чекланган жамият-
лар ҳамда давлат улуши бўйича 
акциялар пакети бошқарувига 
берилган хўжалик юритувчи 
субъектларнинг фаолиятини 
қайта кўриб чиқиш, шунингдек, 
улардаги давлат улушини хусу-
сийлаштириш бўйича таклиф 
тайёрлаш;

вазирлик ва идоралар ҳамда 
уларнинг тизимидаги ташкилот-
лар томонидан назорат функ-
цияларини “хавфни таҳлил 
этиш” тизими натижалари асо-
сида амалга ошириш тартибини 
такомиллаштириш, шунингдек, 
уларни мувофиқлаштириш 
ва назорат функцияларини 
мақбуллаштириш;

вазирлик ва идоралар 
ҳамда уларнинг тизимидаги 
ташкилотлар томонидан тад-
биркорлик субъектлари ва 
аҳолига давлат хизматлари 
кўрсатишнинг моделини тако-
миллаштириш;

вазирлик ва идораларда 
ҳамда улар таркибига киради-
ган ташкилотлар кесимида кор-
рупция авж олган соҳаларда 
унинг ривожланиш сабаблари 
ва шартларини ўрганиш асо-
сида ушбу соҳаларнинг ҳар 
бирига “ташхис қўйиш” ҳамда 
коррупция омилларини барта-
раф этиш;

соҳага ахборот-комму-
никация технологияларини 
кенг жорий этиш, шу жумладан, 
вазирлик ва идораларнинг иш 
жараёнини рақамлаштириш;

соҳада фаолият кўрсата-
ётган ходимларнинг касбий 
маҳорати ва масъулиятини 
ошириш, тизим ташкилотларига 
ташаббускор, фидойи, садоқат-
ли, ўз устида доимий ишлай-
диган кадрларни жалб қилиш 
ҳамда уларнинг салоҳиятини 
доимий равишда ошириб 
бориш;

вазирлик ва идораларнинг 
ташкилий тузилмаларини 
тасдиқлаш, улар таркибига 
киритилган муассасаларнинг 
фаолиятини такомиллаштириш;

қонунчилик ҳужжатларини 
тўлиқ хатловдан ўтказиш, ўзгар-
тириш ва қўшимчалар киритиш 
зарур бўлган норматив-ҳуқуқий 
ҳужжатларни бир-бирига му-
вофиқлаштириш.

(Давоми 2-саҳифада)

РЕСПУБЛИКА ИЖРО ЭТУВЧИ 
¥ОКИМИЯТ ОРГАНЛАРИ ФАОЛИЯТИНИ 
САМАРАЛИ Й¤ЛГА Ј¤ЙИШГА ДОИР 
БИРИНЧИ НАВБАТДАГИ ТАШКИЛИЙ 

ЧОРА-ТАДБИРЛАР Т¤ўРИСИДА

Экспорт салоҳиятини ошириш борасидаги
МУ²ИМ ¯АДАМ

£ИШ МАВСУМИ МУАММОЛАРИ

(Боши 1-саҳифада)
Асосий сабаб кўплаб бозорларда қиш 

мавсумида сотувчиларнинг маҳсулотлари-
ни беталафот сақлашлари учун етарлича 
шарт-шароит яратилмаганидадир. Одамнинг 
жони темирмаски, фақат усти ёпиқ, тўрт то-
монидан елвизак тўхтамайдиган қаҳратон 
қиш чилласида бетон тўшама устида эртадан 
кечгача савдо қилиб тура олса. Бунинг устига 
бетон пештахталарига қўйилган ҳар қандай 
қишлоқ хўжалиги маҳсулотлари, тухумдан 
тортиб қатиққача бир зумда тошдек музга 
айланса.  Бундай ҳолатда ҳам жони, ҳам 
молига шикаст етказиб ким ҳам бозорга маҳ-
сулот олиб чиқарди. Тадбиркорлар фаолия-
тига кўмак бериш ва ҳозирги аномал совуқ 
кунларда бозорлардаги нарх-наволарнинг 
сунъий ошиб кетишининг олдини олишга 
бағишланган йиғилишда вилоят ҳокими Зоир 
Мирзаев мутасаддилар олдига ушбу ма-
салада ишларни ўнглаш борасида жиддий 
вазифалар қўйди. Шу нарса алоҳида таъки-
дландики, вилоятда аҳолини ҳеч қайси озиқ-
овқат ва қишлоқ хўжалиги маҳсулотларига 
зориқтирмай, қиш мавсумидан олиб чиқиш 
учун етарлича имкониятлар бор. Барча туман 
ва шаҳарларда режалаштирилган ҳажмда 
захиралар яратилган. Хусусан, 7 минг тонна 
гуруч, 1,5 минг тонна пиёз мавжуд.  Шу кун-
ларда оҳангаронлик фермерлардан қўшимча 
1,8 минг тонна пиёз харид қилинди. Ушбу 
йўналишда яна захирадан ташқари аҳолини 
узлуксиз озиқ-овқат, ун, ёғ ва қишлоқ хўжа-
лиги маҳсулотлари билан таъминлаш мақ-
садида вилоят ҳокимлигида айланма маблағ 
учун 2 миллиард 400 миллион сўм сармоя 
шакллантирилган. Зарурат туғилганда қў-
шимча харидлар ташкил этиш учун ҳам бар-
ча шарт-шароитлар яратилган. Айни вақтда 
вилоят бўйича ҳамма шаҳар ва туманларда 

ТИЗИМЛИ ¥АЛ ЭТИЛМО£ДАТИЗИМЛИ ¥АЛ ЭТИЛМО£ДА

Ўзбекистон Республикаси Президентининг
Ф А Р М О Н И

РЕСПУБЛИКА ИЖРО ЭТУВЧИ 
¥ОКИМИЯТ ОРГАНЛАРИ ФАОЛИЯТИНИ 
САМАРАЛИ Й¤ЛГА Ј¤ЙИШГА ДОИР 
БИРИНЧИ НАВБАТДАГИ ТАШКИЛИЙ 

ЧОРА-ТАДБИРЛАР Т¤ўРИСИДА
(Боши 1-саҳифада)

4. Республика ижро этув-
чи ҳокимият органлари – ва-
зирликлар, қўмиталар, агент-
ликлар ва инспекция ларда 
таркибий бўлинмаларни 
шакллантириш ҳамда лаво-
зимларни жорий этишга оид 
ягона талаблар 4-иловага му-
вофиқ тасдиқлансин.

Вазирлик ва идоралар раҳ-
барлари штатлар жадваллари-
ни ишлаб чиқиш ва рўйхатдан 
ўтказишда мазкур Фармон би-
лан тасдиқланаётган ягона та-
лабларга қатъий амал қилсин.

Иқтисодиёт ва молия вазир-
лиги (Ш.Кудбиев) Камбағал-
ликни қисқартириш ва бандлик 
вазирлиги (Б.Мусаев) билан 
биргаликда уч ой муддатда 
вазирлик ва идораларга юкла-
тилган вазифаларни хатловдан 
ўтказиш ҳамда ишлаб чиқа-
риш ва ёрдамчи ходимларни 
киритиш бўйича штат норма-
тивларини тасдиқлашни на-
зарда тутувчи Ҳукумат қарори 
лойиҳасини Вазирлар Маҳка-
масига киритсин.

5. Вазирлик ва идоралар 
раҳбарлари белгиланган ва-
зифаларининг бажарилишини 
ҳамда давлат хизматлари кўр-
сатилишининг узлуксизлиги-
ни таъминлаш мақсадида уч 
кун муддатда ўз раҳбарлари 
ўринбосарлари ўртасида аниқ 
вазифалар ва функцияларни 
тақсимлаб, улар фаолиятини 
самарали ташкил қилсин, шу-
нингдек, ажратилган маблағлар 
доирасида вазирлик ва идора-
ларнинг марказий аппарати, 
ҳудудий ва туман (шаҳар) бў-
линмаларининг вақтинчалик 
тузилмаларини, штат бирлик-
ларини ҳамда низомларини 
тасдиқласин. Бунда:

қайта ташкил этилган, 
бўйсунуви ўзгартирилган ва 
тугатилган давлат бошқаруви 
органларининг тузилмаси ва 
штат бирликлари инобатга 
олинсин;

иш ҳақи ва бошқа харажат-
лар вақтинчалик харажатлар 
сметаси доирасида амалга 
оширилсин.

Иқтисодиёт ва молия ва-
зирлигига вазирлик ва идо-
раларда штат бирликлари 
мақбуллаштирилиши натижа-
сида ходимлар билан ойлик иш 
ҳақлари бўйича якуний ўзаро 
ҳисоб-китобларни амалга оши-
риш мақсадида вазирлик ва 
идораларнинг вақтинчалик ха-
ражатлар сметасида, истисно 
тариқасида, зарур маблағларни 
2023 йилнинг 1-чораги учун 
режалаштиришга рухсат бе-
рилсин.

Иқтисодиёт ва молия ва-
зирлиги (Ш.Кудбиев) вазир-
лик ва идоралар раҳбарлари 
томонидан тасдиқланган штат 
бирликлари доирасида иш ҳақи 
ва бошқа харажатлар учун 
белгиланган тартибда маблағ 
ажратилишини таъминласин.

6. Ўзбекистон Республи-
каси Президенти ҳамда Ва-
зирлар Маҳкамасининг ҳуж-
жатлари билан тасдиқланган 
вазирлик ва идораларнинг 
марказий аппаратлари, ҳуду-
дий ва туман (шаҳар) бўлин-
маларининг тузилмалари ўз 
кучини йўқотган деб ҳисо-
блансин.

7. Камбағалликни қисқар-
тириш ва бандлик вазирлиги 
(Б.Мусаев) маъмурий ислоҳот-
лар доирасида янги ташкил 
этилган вазирлик ва идоралар-
га штатлар жадвалини тузиш, 
ходимларни ишга қабул қи-
лиш, меҳнат муносабатлари-
ни давом эттириш ва бекор 
қилишни расмийлаштириш 
бўйича тушунтириш ишлари-
ни, шунингдек, меҳнат қонун-
чилиги талабларига риоя 
этилиши устидан назоратни 
амалга оширсин.

Белгилансинки, қўмиталар, 

агентликлар ва инспекциялар-
да янги раҳбарият шакллан-
гунга қадар ходимларни ишга 
қабул қилиш ва меҳнат муно-
сабатларини расмийлаштириш 
ишлари мазкур идораларда 
амалда фаолият юритаётган 
раҳбарлар (раҳбарлар мавжуд 
бўлмаса уларнинг ўринбосари-
дан бири) томонидан амалга 
оширилади.

8. Белгилаб қўйилсинки:
янги ташкил қилинган ва 

қайта ташкил қилинган вазир-
лик ва идоралар фаолияти 
тугатилган ёки қайта ташкил 
қилинган вазирлик ва идора-
ларнинг тегишли ҳуқуқ ва маж-
буриятлари бўйича ҳуқуқий 
вориси ҳисобланади;

2023 йил 1 январдан бош-
лаб қайта ташкил этилган ва 
фаолияти тугатилган давлат 
органларининг иш юритувида 
бўлган лицензиялаш, рухсат 
бериш, хабардор қилиш ва 
бошқа давлат хизматларини 
кўрсатиш тўғрисидаги ҳужжат-
лар ва аризалар тегишлили-
ги бўйича янги ташкил этилган 
ҳамда тугатилаётган ташки-
лотнинг тегишли функция-
лари ўтказилган вазирлик ва 
идоралар томонидан амалга 
оширилади;

давлат унитар корхона-
ларида ходимлар сони, улар-
нинг меҳнатига ҳақ тўлаш ва 
рағбатлантириш шартлари 
ҳамда хизмат автотранспорт 
воситаларининг чекланган сони 
ва турларини тасдиқлашда 
Иқтисодиёт ва молия вазирли-
ги билан мажбурий равишда 
келишилади.

Адлия вазирлиги (А.Ташку-
лов) Рақамли технологиялар 
вазирлиги (Ш.Шерматов) би-
лан биргаликда уч кун муд-
датда:

барча янги ташкил этилган 
вазирлик ва идоралар Ягона 
интерактив давлат хизмат-
лари порталига ва “Лицензия” 
ахборот тизимига уланишини;

Ягона интерактив давлат 
хизматлари портали ва “Ли-
цензия” ахборот тизими орқали 
келиб тушган ва кўриб чиқиш 
жараёнида бўлган ҳужжатлар 
ва аризаларнинг тегишлилиги 
бўйича янги ташкил этилган 
вазирлик ва идоралар ораси-
да қайта тақсимланишини 
таъминласин.

9. Иқтисодиёт ва молия 
вазирлиги (Ш.Кудбиев) уч ой 
муддатда:

юридик мақомга эга бўл-
ган жамғармалар ижро этувчи 
органларининг (дирекциялар, 
бош қарув қўмиталари ва де-
партаментлари ҳамда бошқа-
лар) фаолиятини тугатиш, 
уларнинг функцияларини 
тегишли вазирлик ва идо-
раларга ўтказиш;

вазирлик ва идораларда 
хизмат автотранспорт воси-
таларидан фойдаланиш тизи-
мини илғор тажриба асосида 
танқидий таҳлил қилган ҳол-
да, уларнинг сонини ва сақлаш 
харажатларини қисқартириш, 
мазкур вазифани аутсорсинг 
тизими асосида ташкил этиш 
юзасидан норматив-ҳуқуқий 
ҳужжат лойиҳасини Вазирлар 
Маҳкамасига киритсин.

10 .  Адлия вазирлиги 
(А.Ташкулов) вазирлик ва 
идоралар билан биргаликда 
икки ой муддатда қонунчилик 
ҳужжатларига ушбу Фармондан 
келиб чиқадиган ўзгартириш 
ва қўшимчалар тўғрисида Ва-
зирлар Маҳкамасига тегишли 
норматив-ҳуқуқий ҳужжатлар 
лойиҳаларини киритсин.

11. Мазкур Фармоннинг 
ижросини назорат қилиш Ўз-
бекистон Республикаси Бош 
вазири А.Н.Арипов ва Ўзбекис-
тон Республикаси Президен-
ти  Администрацияси раҳба-
ри С.У.Умурзаков зиммасига 
юклансин.

(Боши 1-саҳифада)
Яқин истиқболда ушбу кўрсат-

кич 100 фоизга етказилиши кути-
ляпти. Чунки давлатимиз раҳба-
ри томонидан кластерлар олдига 
четга ярим тайёр маҳсулот эмас, 
балки қўшимча қийматга эга тайёр 
маҳсулот экспорт қилиш вазифа-
си қўйилган. Президентимизнинг 
“Пахта-тўқимачилик кластерлари 
фаолиятини қўллаб-қувватлаш, 
тўқимачилик ва тикув-трикотаж са-
ноатини тубдан ислоҳ қилиш ҳамда 
соҳанинг экспорт салоҳиятини оши-
риш чора-тадбирлари тўғрисида”ги 
Фармони ушбу мақсадга эришишда 
дастуриламал бўлиб хизмат қила-
ди, албатта.

ЧЕТГА ТАЙЁР МАҲСУЛОТЛАР 
СОТИШ ҲАЖМИ ОШДИ

Жаҳон тўқимачилик бозорида 
рақобат тобора кучайиб бораёт-
ганига қарамай, Ўзбекистон маҳ-
сулотларига талаб ортмоқда. Са-
баби, бизнинг маҳсулотларимиз 
табиийлиги, сифатининг юқорили-
ги ва нархининг мақбуллиги билан 
харидорлар эътиборини тортяпти. 
2022 йилда 3 миллиард 229,2 мил-
лион АҚШ долларилик тўқимачилик 
ва тикув-трикотаж маҳсулотлари 
экспорт қилингани, ўсиш суръати 
аввалги йилдагига нисбатан 10,2 
фоизга ошгани бунинг яққол тас-
диғидир. Қувонарлиси, экспорт тар-
кибида тайёр маҳсулотлар улуши 
41,5 фоизни ташкил этди. Бу  2021 
йилдагига нисбатан 44 фоиз ўсишга 
эришилди, деганидир.  Шу ўринда 
бундай ижобий натижага эрилиши-
да экспортчи корхоналар сони 96 
тага кўпайтирилиб, 1503 тага ет-
казилгани муҳим омил бўлганини 
таъкидлаш ўринлидир. 

Бугунги унда тўқимачилик маҳ-
сулотларимизни, асосан, Ҳамдўст-
лик давлатлари (2 107,8 млн. 
долл.), Туркия (535,2 млн. долл.), 
Хитой (248,8 млн. долл.) импорт 
қилаётган бўлса, эндиликда ҳам-
корларимиз Европа давлатлари 
ҳисобига янада кенгаяди. Негаки, 
ўзбек пахтасига қўйилган глобал 
бойкот бекор қилингач, “кўҳна 
қитъа” мамлакатлари, қолаверса, 
халқаро брендлар  ушбу йўналишда 
савдо-сармоявий алоқаларини йўл-
га қўйиб, буюртмаларини Ўзбекис-
тонга жойлаштира бошлади. 

Давлатимиз раҳбари эътироф 
этганидек, пахта-тўқимачилик клас-
терлари ҳар бир туманда драйвер-
га айланди. Шу боис жорий йилда 
барча имкониятлар ишга солинган 
ҳолда, ҳуддудларнинг экспорт ге-
ографиясини кенгайтириш, тўқи-
мачилик маҳсулотларини экспорт 
ҳажми  5 миллиард доллардан 
ошириш кутилмоқда. Президент 
фармонига мувофиқ, пахта-тўқи-
мачилик кластерлари ва уларнинг 
тўқимачилик фабрикаларига тақдим 
этилаётган имтиёз ва енгилликлар 

чет эл буюртмаларини бажариш ва 
экспорт ҳамжини оширишда рағбат-
лантирувчи омил бўлади. 

ИШЛАБ ЧИҚАРИШ ИККИ 
БАРОБАРГА ОРТАДИ

Хорижий ишлаб чиқарувчилар 
жаҳон бозорларидаги рақобатни 
енгиш мақсадида аралаш турдаги 
маҳсулотлар ишлаб чиқариш ҳисо-
бига харажатларн камайтиришга 
интилмоқда. Бу эса кутилган са-
марани бермоқда. Президентимиз 
ташаббуси билан ана шундай му-
раккаб шароитда кластер ва бош-
қа ишлаб чиқариш корхоналарини 
қўллаб- қувватлаш бўйича навбат-
даги имтиёзлар берилаётир. Бунинг 
замирида кейинги беш йилда пахта 
толасини чуқур қайта ишлаш орқали 
юқори қўшилган қийматли тайёр 
тўқимачилик маҳсулотлари ишлаб 
чиқариш ҳажмини 2,1 баробapгa ва 
экспорт кўрсаткичини 2,6 баравар-
га ошириш, лўнда қилиб айтганда, 
пахта-тўқимачилик саноатини янги 
босқичга олиб чиқиш мақсади му-
жассам. 

Чиндан ҳам, биргина 2023 йил 
давомида тикув-трикотаж маҳсу-
лотлари чиқариш қувватларидан 
фойдаланиш даражасини 65 фоиз-
дан 81 фоизга ошириш, 35 мингта 
бўш иш ўринларининг асосий қис-
мини ижтимоий дафтарларга кир-
ган аҳоли вакиллари ҳисобидан 
тўлдириш, пировордида экспорт 
ҳажмини салкам 2 баробарга кўпай-
тириш кутилмоқда. Бу маррани забт 
этиш учун имкониятлар етарли. Энг 
асосийси, ушбу вазифани адо этиш 
мақсадида аниқ чора-тадбирлар 
кўриляпти. Яъни пахта-тўқимачи-
лик кластерлари томонидан 225,6 
миллион доллар инвестициялар 
жалб этилиб, 331 та йирик лойиҳа 
амалга оширилади. Бунинг натижа-
сида 32,1 мингта янги иш жойлари 
яратилиши кўзда тутилган. 

ПАХТА-ТЎҚИМАЧИЛИКДА 
ТЎЛИҚ “САНОАТ 

ЗАНЖИРИ” ЯРАТИЛАДИ
Мамлакатимиз раҳбарининг 

пахта- тўқимачилик кластерлари-
ни жорий этишдан асл мақсади 
ҳам пахтани қайта ишлашнинг 
беш босқичли “саноат занжири”-
ни яратиш ва тайёр тўқимачилик 
маҳсулотлари билан дунё бозо-
рига чиқишдир. Шу боисдан, фар-
монга мувофиқ, тўқимачилик ва 

 тикув-трикотаж саноатидаги мавжуд 
имкониятлар ва янги захираларни 
сафарбар этиш учун тақдим этила-
ётган молиявий  кўмак клас тернинг 
ушбу йўналишдаги ишларига янгича 
маъно-мазмун бахш этади. Гап шун-
даки, экспорт қилувчи корхоналарни 
узлуксиз, жумладан, револьвер кре-
дитлаш асосида айланма маблағ 
билан таъминлаш учун 200 милли-
он доллар 3 йил муддатга йиллик 4 
фоиз ставкада ажратилмоқда. Шу 
билан бирга, газлама, гиламчилик, 
бўяш-пардозлаш, тайёр тикув-три-
котаж маҳсулотлари ишлаб чиқа-
риш лойиҳаларига тижорат банкла-
рида, уларнинг буюртмасига асосан 
100 миллион доллар миқдорида, 10 
йил муддатга, 3 йиллик имтиёзли 
давр билан йиллик 4 фоиз ставкада 
ва қолган давр учун йиллик 5 фоиз 
ставкада кредит линиялари очила-
ди. Бундан ташқари, экспортолди ва 
экспорт билан боғлиқ ташқи савдо 
операцияларини молиялаштириш 
учун 1 милллиондан 5 миллионга-
ча маблағ берилади. Мазкур ре-
сурслар охирги 12 ой мобайнида 
амалга оширилган экспорт ҳажми-
дан келиб чиққан ҳолда, 3 йилгача 
муддатга ажратилади. Шунинг дек, 
молиявий ҳисоботларни халқаро 
стандартлар асосида юритишни жо-
рий қилиш орқали харажатларнинг 
тенг ярми қоплаб берилади. Эъти-
борлиси, ҳужжатда молиялашти-
риш бўйича чора-тадбирлар аниқ 
кўрсатиб берилган. Масалан, шу 
йилнинг биринчи чорагида соҳа кор-
хоналарини айланма маблағ билан 
таъминлаш учун 2 йил муддатга 500 
миллион доллар жалб қилинади.

КИЧИК САНОАТ ЗОНАЛАРИ 
ТАШКИЛ ЭТИЛАДИ

Фармонга мувофиқ, юртимизда 
ўтказиладиган кўргазма ва ярмар-
каларда таниқли брендлар вакил-
ларининг иштироки таъминланади. 
Бу борадаги харажатлар Экспортни 
қўллаб-қувватлаш жамғармаси маб-
лағлари ҳисобидан қоплаб берили-
ши кўзда тутилган.

Маҳаллий корхоналар маҳсу-
лотига халқаро сертификатларни 
тақдим этувчи камида учта йирик 
хорижий компанияларнинг вако-
латхонаси ташкил этилиши эса юр-
тимиз ишлаб чиқарувчилари учун 
айни муддаодир.

Яна бир янгилик. Тўқимачилик 
ва тикув-трикотаж корхоналари 

томонидан хорижда “Савдо уйи” 
ва дўконини ташкил этиш учун 
алоҳида қарорларсиз йилига 100 
минг АҚШ долларигача маблағни 
чет элга ўтказишга рухсат берилди.

Республикамизнинг 4 ҳудуди – 
Андижон, Наманган, Қашқадарё ва 
Тошкент вилоятларида тўқимачи-
ликка ихтисос лаштирилган кичик 
саноат зоналари ташкил этилади. 
Уларни жорий йил якунига қадар 
ишга тушириш кўзда тутилган. Бу-
нинг учун  Энергетика вазирлиги, 
“Ҳудудий электр тармоқлари”, “Ҳу-
дудгазтаъминот”, “Ўзсувтаъминот” 
акциядорлик жамиятлари ҳамда 
маҳаллий ҳокимликларга зарур 
инф ратузилма объектларини барпо 
этиш ва коммуникация тармоқла-
рига улаш вазифаси юклатилди. 

Шунингдек, собиқ “Ўзпахтаса-
ноат” АЖ балансидаги бўш турган 
пахта терминаллари негизида ҳам 
тўқимачиликка ихтисослаштирилган 
кичик саноат зоналари ташкил эти-
лади. Баъзи бино ва иншоотлардан 
эса импорт қилинган хомашёлар 
омборлари сифатида фойдалани-
лади. 

Кластерлар билан ҳамкорлик 
қилиб келаётган пахтачилик фер-
мер хўжаликларига ҳам имтиёз-
лар бериляпти. Хусусан, фермер 
хўжаликлари томонидан 2022 йил 
ҳосили учун ҳисобланган қўшимча 
қиймат солиғи бўйича тўловлар 
ўз вақтида амалга оширилмаган 
бўлса, бунинг учун эндиликда пеня 
ҳисобланмайди.  

КАДРЛАР ТАЙЁРЛАШДА
ЯНГИЧА ЁНДАШУВ

Президент фармонида пахта- 
тўқимачилик саноати учун кадрлар 
тайёрлашда янгича ёндашиш, хо-
рижнинг илғор таълим дастурла-
рини қўллаш маса ласи ҳам қамраб 
олингани алоҳида эътиборга молик-
дир. Айтайлик, тикувчи, бичувчи, йи-
гирувчи, механик каби талаб юқори 

бўлган проффесионал касб эгала-
ри эндиликда дуал таълим тизими 
асосида тайёрланади. Бунинг учун 
2023 йил 1 апрелга қадар Қорақал-
поғистон Республикаси, Хоразм ва 
Наманган вилоятларида Германия 
ва Туркия давлатлари тажрибаси 
асосида пилот лойиҳалар амалга 
оширилади.

Юқори малакали инженер, тех-
нолог, дизайнер, маркетолог мута-
хассисларини тайёрлаш бораси-
да Тошкент тўқимачилик ва енгил 
саноат институти 2023/2024 ўқув 
йилидан эътиборан Германия, Тур-
кия ва бошқа хорижий давлатлар 
олий таълим муассасалари билан 
қўшма таълим дастурларини ҳаётга 
татбиқ этади. 

Туркиянинг нуфузли тўқимачи-
лик институти билан ҳамкорликда 
Андижон вилоятида замонавий 
иннова цион технологиялар инсти-
тути ташкил этилади. Шунингдек, 
хорижий таълим дастурларини жо-
рий этиш юзасидан тегишли қарор 
лойиҳасини 2023 йил 1 августгача 
Вазирлар Маҳкамасига киритиш 
назарда тутилмоқда.  

Мухтасар қилиб айтганда, Пре-
зидентимизнинг янги фармони 
пахта- тўқимачилик кластерлари 
ривожига соя солиб турган сунъий 
тўсиқ ва ғовларни олиб ташлаб, 
соҳада инқилобий ўзгаришлар 
ясаши кутилмоқда. Унда белгилаб 
берилган вазифалар ижроси ҳу-
дудларни саноатлаштириш, аҳоли 
бандлигини таъминлаб, камбағал-
чиликни қисқартириш, энг муҳими, 
пахта толасини чуқур қайта ишлаш-
ни тўлиқ ўзлаштириб, экспорт са-
лоҳиятини оширишда кластерлар 
чинакам драйверга айланишига 
хизмат қилади.

Саъдулла ТОЖИЕВ, 
Ўзбекистон пахта-тўқимачилик 

кластерлари уюшмаси 
раисининг биринчи ўринбосари, 

иқтисод фанлари номзоди.

Ўзбекистон Республикаси 
 Президенти   Ш.МИРЗИЁЕВ
Тошкент шаҳри,
2023 йил 25 январь

арзонлаштирилган озиқ-овқат ва қишлоқ хў-
жалиги ярмаркалари ташкил этилган бўлиб, 
улар белгиланган қатъий жадвал асосида 
фаолият юритмоқда. Савдо шахобчалари со-
тувчиларнинг совуқдан ҳимоя қилинишлари 
ва маҳсулотларнинг завол топмаслиги учун 
махсус плёнкалар билан ўралган. Ҳарорати 
мўътадил омборхоналар ташкил этилган. Шу 
билан бир қаторда қишлоқ хўжалиги, чорва 
ҳамда парранда ва балиқ маҳсулотлари 
етиштирувчи тадбиркорларга ярмаркалар  
ҳудудидан барча шароитлар яратилиб, сав-
до ўринлари ажратиб берилган. Тўғрисини 
айтганда, бундай ишбилармонларнинг баъ-
зилари аномал совуқ туфайли газ ва электр 
энегрияси таъминотининг вақтинча узилган-
лиги боис фаолиятини тўхтатишга мажбур 
бўлган эди. Вилоят ҳокими бошчилигидаги 
назорат гуруҳи ташкил этилиб, жорий маса-
лалар бўйича барча мурожаатлар ўз вақтида 
ечими топаётгани боис кўплаб тадбиркорлар 
яна фаолиятини тиклаб олди. Ишчи гуруҳ 

аъзолари ҳар куни жойларга чиқиб, жорий 
этилган тартиб бўйича ярмаркалар фаолия-
тини ўрганмоқда. Аҳоли ва тадбиркорларнинг 
мурожаатларини тинглаб, муаммоларни ҳал 
этиш бўйича амалий чоралар кўрмоқда. Ма-
салан, вилоят прокурори  Шавкатжон Раҳи-
мов куни кеча Ангрен шаҳар, Оҳангарон, 
Зангиота ва Тошкент туманларида бўлиб, 
мавсумни беталафот ўтказиш, аҳолини асо-
сий турдаги арзон озиқ-овқат маҳсулотлари 
билан узлуксиз таъминлаш ҳолатини ўрган-
ди. Хусусан, Ангрен шаҳар деҳқон бозорида, 
Тошкент туманининг Оқтом маҳалласида 
фаолият юритаётган тадбиркорлар билан 
суҳбатлашиб, сотувчи ва харидорларга яра-
тилган шарт-шароит лар ва нарх-наво билан 
яқиндан танишди. Шунингдек, Оҳангарон 
туманида 100 минг нафардан ортиқ аҳоли 
эҳтиёжи учун озиқ-овқат захиралари сақла-
наётган омборлардан бири – “Best Universal 
Exproduct” томорқа хизмати МЧЖда бўлиб, 
маҳсулотларнинг бугунги ҳолати билан 

 танишди. Ўрганишлар давомида вилоят про-
куратураси ташаббуси билан Чирчиқ шаҳрига 
10 та, Қибрай туманига 4 та, Чиноз туманига 
2 та трансформатор етказилди. Зангиота 
туманига ҳам 2 та трансформатор етказиш 
чоралари кўрилмоқда. Арзонлаштирилган 
озиқ-овқат ва қиш лоқ хўжалиги маҳсулотлари 
ярмаркалари фаолиятини узлуксиз ташкил 
этишни янада фаоллаштириш кун мавзу-
сидаги энг долзарб масала бўлиб турибди. 
Бугунги қиш чилласида аҳоли дастурхони 
тўкинлигини таъминлаш, аномал совуқда 
одамларга ҳар жиҳатдан савдо расталари-
ни яқинлаштириш бўйича изчил чоралар 
кўрилмоқда. Бу борада Пискент туманида 
ҳокимлик, прокуратура департаменти ва 
бош қа мутасадди ташкилотлар ҳамкорлигида 
ташкил этилган туман маркази ва 4 та олис 
ҳудудлардаги арзонлаштирилган қишлоқ 
хўжалиги ва озиқ-овқат ярмаркалари фао-
лияти ҳар жихатдан эътирофли бўлмоқда. 
Ярмаркаларда 40 турдан ортиқ сифатли 
сабзавот, полиз ҳамда бошқа қишлоқ хўжа-
лиги маҳсулотлари, деҳқон ва боғбонлар 
томонидан етиштирилган сифатли ва сархил 
мевалар бор. Шу билан бир қаторда асал, 
тухум, гўшт, балиқ, нон ва нон маҳсулотлари 
ҳам арзон нархларда сотилмоқда. Тумандаги 
15 та тадбиркор ва 32 та фермер хўжали-
ги билан тузилган шартномалар ярмарка-
ларга узлуксиз маҳсулот етказиб туришда 
муҳим омил бўлмоқда. Мутасадди раҳбар-
лар, жамоатчилик вакиллари томонидан 
нархларнинг сунъий равишда оширилишига 
йўл қўймаслик мақсадида тегишли тарзда 
кунлик назорат ўрнатилган. Туман аҳолисига 
қўшимча қулайликлар яратиш мақсадида яна 
4 та олис ҳудудда мана шундай ярмаркалар 
ҳамда 3 та маҳаллада кўчма савдо раста-
лари ташкил этилган.

Вилоятнинг бошқа шаҳар ва туманла-
рида ҳам бу каби ишлар намунали ташкил 
қилинмоқда. Зеро, элнинг кўзи, кўнгли тўқ, 
дастурхони тўкин бўлишида аҳолига хиз-
мат кўрсатадиган ушбу йўналишдаги савдо 
 масканларининг аҳамияти беқиёсдир.

Иброҳим ТОШЕВ,
“Qishloq hayoti” мухбири.

(Боши 1-саҳифада)
ТАБИИЙ АЗОТГА БОЙ 

ЧИЛИ СЕЛИТРАСИ
АФСУСКИ, У БАРЧА ЭҲТИЁЖ 
УЧУН ЕТАРЛИ БЎЛМАДИ...

Ҳа, сичқонлар ҳаво таркиби-
даги кислороддан нафас олиб, 
кислородни тамомлагач, қолган 
қисмида ҳаёт бўлмаслиги аниқ. 
Аммо бошқа томондан олиб қа-
раганда азотсиз ҳаётнинг ўзи ҳам 
бўлмас экан. Тирик организмлар-
нинг барчасида – хоҳ у ўсимлик 
бўлсин, хоҳ ҳайвонлар ва одам 
организмларининг мавжуд ҳужай-
ралари бўлсин, уларда азот би-
рикмалари бўлар экан. Бу тирик 
мавжудотларга  азот ўсимликлар 
орқали кириб келади. Тупроқда-
ги азот бирикмаларини ўсимли-
клар тўхтовсиз истеъмол қилиши 
натижасида эса унинг миқдори 
камайиб кетиши табиий. Бугунги 
кунда деҳқонлар даладан юқо-
ри ҳосил олиш учун қўллайди-
ган энг зарур ўғитни “АЗОТ” деб 
аташади. Аслида у азот эмас, 
балки азотли ўғитдир, яъни азот-
нинг бирикмаларидир. Камайган 
азот ўрнини тўлғазиш учун эса 
деҳқонлар тупроққа табиий ва ми-
нерал ўғитлар солиб турадилар. 
Табиатда азотли ўғитга бой ўғит 
Чили селитраси (ўғити)да учрай-
ди. XIX аср бошларида Жанубий 
Американинг Чили даштларида 
улкан селитра конлари борлиги 
аниқланган. Шунингдек, Ер ша-
рининг бошқа ҳудудларида ҳам 
оз миқдорда табиий ўғитлар уч-
райди. Узоқ йиллар кўплаб мам-
лакатларда қишлоқ хўжалиги учун 
қимматбаҳо ўғит ва портловчи 
моддалар тайёрлашда хомашё 
саналган Чили селитраси конлари 
бора-бора камбағаллашган. На-

АЗОТАЗОТ
тижада бу ўғитларни кимёвий йўл 
билан ишлаб чиқариш усуллари 
йўлга қўйилган.

Ҳавонинг 78 фоизи азотдан 
иборат... аммо одамлар “азот 
ажали”дан хавотирга тушишган 
Ҳаётимизнинг асоси бўлган ҳаво-
нинг 78,16 фоизи азот ва 21 фо-
изи кислороддан иборат бўлиб, 
бу моддалар оддий шароитда 
ўзаро бирикмайдилар. Агар улар 
ўзаро бирикма ҳосил қилиб азот 
оксидларига айланганида эди ту-
проқнинг азотга бўлган эҳтиёжи-
ни қоплаш жуда осон ҳал бўлган 
бўларди. Аммо азот жуда инерт 
модда сифатида кислород билан 
қийин бирикади. Деҳқончиликнинг 
тобора ривожланиб бориши эса, 
тупроқда азот миқдорининг камай-
ишига олиб келади. Бундай қараш 
эса, одамларни  катта ваҳимага 
олиб келган. XIX ва  XX  асрлар 
оралиғида дунёда  “азот ажали” 
яқинлашаётганлиги ҳақидаги 
миш-мишлар одамларни қаттиқ 
ташвишга солиб қўяди. Унга кўра, 
тупроқда бора-бора азот бутун-
лай камайиб кетади ва далалар 
ҳосил бермай қўяди. Натижада 

“азот очарчилиги” ва ундан кейин  
“азот ажали” етиб келади, бу эса 
одамзотни ҳалокатга етаклайди, 
деган гаплар тарқалган.

“АЗОТ АЖАЛИ”
НЕГА РЎЙ БЕРМАДИ?

Бундай ғоянинг асоссиз экан-
лигини олимлар тезда исботлаб 
беришди. Маълум бўлишича, ту-
проққа азот ҳаводан момақалдироқ 
пайтида жала ёмғирлари билан 
тушар экан. Атмосферадаги мо-
мақалдироқ пайтида содир бўла-
диган яшин катта кучланишдаги 
электр разрядини ҳосил қилади. 
Юқори ҳароратда ҳавонинг асо-
сий таркибий қисми бўлган азот 
ва кислород ҳамда аммиак ҳосил 
қилувчи сув буғлари ўзаро таъ-
сир қилиб турли бирикмаларни 
ҳосил қилар экан. Бу бирикмалар 
жала ёмғирида тупроққа тушиб, 
уни азот бирикмаларига тўйин-
тиради. Секунднинг миллиондан 
бир қисми вақтида чақнаган яшин 
пайтида ток кучи 2 минг ампер-
га, кучланиш 10 миллион вольтга 
етади. Биттагина яшин пайтида 
ҳосил бўладиган электр қуввати 

(200 млн. квт/с) ҳар қандай электр 
токи ҳосил қиладиган асбобдан 
бир неча баравар кўпдир. Ўн-
лаб ва юзлаб марта чақнайдиган 
яшин пайтида бундай ҳодисанинг 
такрорланиши оқибатида ҳосил 
бўладиган азот оксидлари миқдо-
рини тасаввур қилиш ҳам қийин. Бу 
оксидлар эса сувда эриб, нитрат 
кислотага айланади ва тупроққа 
келиб тушади. Нитрат кислотаси 
тупроқдаги натрий, кальций ва ка-
лий бирикмаларига таъсир қилиши 
оқибатида нитрат тузларини ҳосил 
қилади.  Олимларнинг тахминича, 
ҳавода йилига 16 миллион марта 
момақалдироқ рўй берар экан. 
Агар чақмоқ юз берган ҳудудда 
(тахминан 5 километр радиусда) 
бир минутда ерга 375 минг тонна 
сув тушиши ҳисобга олинса, ҳосил 
бўлган азот оксидининиг бирорта 
молекуласи ҳам исроф бўлмасдан 
тупроққа тушади.

АЗОТНИНГ ҲАМ КАМИ ЯХШИ 
ЁХУД КИТОБ ЎҚИМАГАН 

ФЕРМЕР ЧУВ ТУШДИ
Баҳор серёғин келган йилла-

ри экинлар жуда баланд бўлиб 

ўсиб кетади. Ана шундай йил-
ларнинг бирида фермерлардан 
бири даласида ўсиб келаётган 
ғалласидан жуда хурсанд бўлиб 
юради. Ҳатто режадан ошиқча 
кутилаётган ҳосили учун кимлар 
биландир шартномлар ҳам им-
золади. Аммо далага комбайн 
кирган биринчи кунданоқ унинг 
ҳафсаласи пир бўлди. Чайқалиб 
одамнинг кўкрагига келиб ўсган 
экиндан дон чиқиши жуда кам 
эканлиги маълум бўлиб қолди. 
Афтидан ўша йили далада азот 
миқдори кўпайиб кетиб, фосфор, 
калий ва бошқа микроэлементлар 
етишмаслиги оқибатида ўсимлик 
фақат поясига зўр берган бўлса 
керак? Бундай воқеа фақат битта 
фермерда эмас, балки ён атро-
фдаги кўпчиликнинг даласида 
ҳам кузатилди. Экинларининг 
бўйига маҳлиё бўлиб келаётган 
айрим фермерлар режасини ҳам 
бажара олмадилар. Ўша кезларда 
Ғузор тумани ҳокими бўлиб ишла-
ган, тажрибали агроном Шомурод 
Донаевга баҳор серёғин келган 
йили нега туман ғалла тайёрлаш 
режасини қийналиб бажарганли-
гининг сабабини сўраганимда у 
киши кулиб шундай жавоб қилган 
эди: домла, бу фермерлар сиз-
нинг ёзган китобингизни ўқимай-
ди-да. Уларга тушунтириш ҳам 
қийин. Ахир сиз “Кимёвий эле-
ментлар ҳақида ҳикоялар” деган 
китобингизда бу нарсаларни ёзиб 
қўйибсизку, деганди. Мен у ки-
шининг бу китоб ҳақида гапира-
ётганига ҳайрон бўлдим. Ҳоким 
менинг ҳайрон бўлганимни кўриб 
кулиб айтди: мен вақтим бўлга-
нида китобингизни қайта-қайта 
ўқиб тураман...

Ҳусниддин НУРИДДИНОВ

(Боши 1-саҳифада)
Маълумки, иш берувчи, кор-

хона меҳнат жамоаси ҳамда 
касаба уюшмалари ва ходим-
ларнинг бошқа вакиллик органи 
биргаликда меҳнат интизомини 
таъминлашга масъул. Меҳнат 
интизомини мустаҳкамлашда 
икки – ишонтириш-тарбиялаш 
ҳамда жазолаш-мажбурлаш 
усулларидан фойдаланилади. 
Айтайлик, рағбатлантириш ва 
тақдирлаш ишонтириш усули-
нинг асосий шаклидир. Ноинсоф 
ходимларга нисбатан эса қонун 
ҳужжатларида белгиланган тар-
тибда жазо қўллаш мажбурлаш 
усулига оиддир. Қонунчиликка 
асосан, интизомий жазо амал 
қилиб турган муддат мобайни-
да ходим рағбатлантирилмай-
ди. Ишдаги ютуқлари, корхона 
 ҳаётидаги фаол иштироки ва 
бошқа муваффақиятлар учун хо-
димга рағбат берилади. Рағбат-
лантиришнинг моддий ва маъ-
навий шакллари мавжуд бўлиб, 
рағбатлантирилган ходимларга 
корхона жамоа шартномаси ва 
бошқа локал ҳужжатларда на-
зарда тутилган имтиёз ва аф-
залликлар берилади.

Меҳнат интизомини бузган-
ларга эса интизомий чоралар 
қўлланилиши мумкин. Меҳнат 
интизомини бузиш юклатилган 
меҳнат вазифаларига айбли ра-
вишда лоқайд бўлиши, бажар-

маслиги ёхуд лозим даражада 
бажармаслигидир. Хатти-ҳарака-
ти ҳуқуққа хилоф бўлиши, хизмат 
(лавозим) йўриқномасини, меҳнат 
шартномаси шартларини бузгани, 
ҳуқуқга мос равишда иш берувчи 
талабларни бажармаслиги (маса-
лан, ҳаёти учун очиқ-ойдин хавф 
туғдирадиган ишни бажаришдан 
бош тортиши), хатти-ҳаракати 
айбли бўлиши меҳнат интизоми-
ни бузиш сифатида баҳоланади. 
Айбсиз хатти-ҳаракати меҳнат 
интизомини бузиш ҳисобланмай-
ди. Айтайлик, ходимнинг бошқа 
ишга ўтказилиб, у ишда мала-
касининг етарли бўлмаганлиги 
сабабли хато ва камчиликларга 
йўл қўйилиши меҳнат интизо-
мини бузиш сифатида талқин 
қилинмайди. Албатта, интизо-
мий жавобгарлик меҳнат инти-
зомини бузган ходимга таъсир 
ўтказишнинг ҳуқуқий шакли-
дир. Интизомий жавобгарлик ва 

маъмурий-ҳуқуқий жавобгарлик 
ўртасида фарқ бор. Маъмурий 
жавобгарлик бошқарув соҳаси-
даги давлат органларининг зим-
масида, интизомий жазони эса 
иш берувчи қўллайди. 

Меҳнат кодексига кўра, меҳнат 
вазифаларини бузган шахслар-
га нисбатан ҳайфсан, жарима, 
меҳнат шартномасини бекор қи-
лиш интизомий жазо чоралари 
қўлланилади. Меҳнат кодекси 
аввалги меҳнат қонунларидан 
фарқланади, “ҳайфсан”нингфақат 
битта тури кўзда тутилган ва 
“огоҳлантириш”, “қаттиқ ҳайфсан” 
жазолари олиб ташланган. Шу-
нингдек, мамлакатимиз БМТнинг 
Инсон ҳуқуқлари Умумжаҳон Дек-
ларацияси, ХМБнинг Мажбурий 
меҳнатни тақиқловчи конвенцияси 
ҳамда бу соҳадаги минтақавий 
халқаро ҳужжатларни ратифи-
кация қилган давлат сифатида 
аввалги интизомий жазо тариқа-

сида кам иш ҳақи тўланадиган 
иш ёки лавозимга ўтказиш жа-
зосини бекор қилган. Интизомий 
жазо иқтисодий таъсир ўтказиш 
орқали ходимни интизомга риоя 
қилишига мажбурлаш мақсадини 
кўзлайди. Бунда жариманинг энг 
кўп миқдори қонун билан чеклан-
ган, унинг энг кам миқдори эса 
белгиланмаган. Жариманинг миқ-
дори меҳнат интизомини бузишда 
айбдор бўлган ходим ўртача ой-
лик иш ҳақининг ўттиз фоизидан 
ортиқ бўлмаслиги лозим.

Корхонанинг ички меҳнат 
тартиби қоидаларида назарда 
тутилган ҳоллардагина жарима 
миқдори ходим ўртача ойлик иш 
ҳақининг 50 фоизигача қилиб 
белгиланиши мумкин ва бун-
да интизом бузиши ҳолатининг 
оғирлик даражаси мезон бўлиб 
хизмат қилмайди. Интизомий 
жарима “Меҳнат кодекси”нинг 
164-моддасидаги қоидаларга 

кўра ушлаб қолинади. Интизо-
мий жазо турини қўллаш ҳуқуқи 
корхона иш берувчисига боғлиқ. 
У содир этилган ножўя ҳаракат-
нинг оғир-енгиллигини, аҳамияти, 
оқибатлари, ходимнинг шахсий 
хусусиятларини эътиборга олиб, 
ўзи маъқул кўрганини қўллайди. 
Айбдор ходимга интизомий жазо 
қўллашдан аввал ундан ёзма ту-
шунтириш хати талаб қилиниши 
шарт. Ходимнинг ёзма тушунти-
риш хат беришдан бош тортиши 
унга интизомий жазо қўлланили-
шига тўсқинлик қилмайди. Иш 
берувчи бу ҳақида белгиланган 
тартибда далолатнома тузиб қўй-
иши лозим. Интизомий жазони 
қўллашнинг муайян муддатлари 
бор. Муддатларнинг иш берувчи 
томонидан узрли сабабларсиз ўт-
казиб юборилиши жазо қўллаш 
ҳуқуқининг барҳам топишига са-
баб бўлади. Ходим содир этган 
битта интизомий ножўя ҳаракати 
учун фақат битта интизомий жазо 
қўлланиши мумкин. У қўлланилган 
кундан бошлаб бир йил давомида 
амал қилади.

Мухтасар айтганда, меҳнат ин-
тизоми ходимни фақат жазолаш 
эмас, масъулият ва қатъият билан 
ишлашга ундаш ҳамдир.  Инти-
зомли ходим эса корхона-ташки-
лотни олдинга ундай олади. 

Камола ШОДИЕВА,
Тошкент юридик техникуми 

ўқитувчиси.

ИНТИЗОМИЙ ЖАЗО
ИНТИЗОМГА  ИНТИЗОМГА  ªªРГАТАДИМИ?РГАТАДИМИ?

(Боши 1-саҳифада)
Корхонада 80 нафар-

дан кўпроқ мутахассислар 
жамланган бўлиб, улар 
йирик агрегатлардан бо-
шқа барча  эҳтиёт қисм-
ларини созлаш, умрини 
узайтириш ва харажат-
ларни камайтиришга ўз 
ҳиссаларини қўшишар-
ди. Орада корхона тур-
ли бош қарув тизимига 
ўтказилди, мутахассис 
бўлмаган кишилар ҳам 
раҳбарликка тайинланди. 
Оқибатда ишлаб турган, 
вилоят иқтисодига наф 
келтираётган корхона 
иқтисодий таназзулга 
учради. Энг яхши мута-
хассислар бошқа кор-
хоналарга кетиб қолди. 
Вилоятдаги насос агрегат-
ларининг асосий қисми-
ни созлатиш учун Насос 
станциялари ва энерге-
тика бошқармаси мута-
хассислари Самарқанд, 
Қарши, Фарғона, Тошкент 
шаҳарларидаги корхона-
ларга элтишга мажбур 
бўлишмоқда. Насос агре-
гатларини таъмирлаш, 
техник хизмат кўрсатиш 
фаолияти билан шуғулла-
надиган “Сурхоннасостаъ-
мир” корхонасининг бино, 
иншоотлари ва қисман 
жиҳозлари корхонанинг 
тижорат банкидаги қарз-
дорлиги сабабли гаров 
эвазига олиниб, аукцион 
савдосига чиқарилган 
ва тадбиркор томонидан 
сотиб олинган. Мавриди 
келганда айтиш керакки, 
гарчанд корхона хусусий 
мулкка айлантирилган 
бўлсада, бу ерда меҳнат 
қилаётган 15 нафарча 
муҳандислар саъй-ҳа-
ракати билан ҳар йили 
вилоятдаги насос стан-
цияларининг айрим агре-
гат ва эҳтиёт қисмлари 
созланади. Аму-Сурхон 
ИТҲБ ҳузуридаги Насос 
станциялари ва энерге-
тика бошқармасидан бе-
рилган маълумотларга 
кўра, ўтган йил давомида 
корхонада насос станция-
лари агрегатлари таъми-
ри учун 1 миллиард 100 
миллион сўмлик хизмат 
кўрсатилган.

Бошқарма бўлим бош-
лиғи Иброҳим Мирзаев-
нинг айтишича, корхона 

цехларида ҳамиша ҳам 
насос агрегатлари ва 
электр двигателлар учун 
зарур эҳтиёт қисмлар тў-
лиқ топилавермайди. Ай-
тиш жоизки, тўқсонинчи 
йилдан бери воҳага жуда 
кўп шахслар биринчи 
раҳбар бўлиб ўтди. Кет-
ган одамларни кетидан 
гапириш эмас, аммо 
чинини айтмоқ керак, 
ҳеч қайсиси “Сувмаш” 
заводи вилоят қишлоқ 
хўжалиги тараққиётида 
муҳим эканлиги хусусида 
бош қотирган эмас, де-
сак муболаға бўлмайди. 
Агар ўйлашганида корхо-
нанинг аҳволи бу  ҳолга 
келиб қолмасди. Яқинда 
вилоятда ҳоким вазифа-
сини бажарувчи бўлиб 
иш бошлаган Улуғбек 
Қосимов “Сурхоннасос-
таъмир” хусусий корхо-
насига ташриф буюриб, 
ҳолат билан танишди. 
Жамоа раҳбарияти ва 
муҳандис-техник ходим-
лар билан обдон суҳ-
батлашди. Улар ҳокимга 
вазиятни айтиб, агар 
корхона молиявий жиҳат-
дан қўллаб-қувватланса, 
насос станцияларидаги 
йирик агрегатлар ва бош-
қа қисмларни ҳам шу 
ерда созлаш имконияти 
юзага келишини билди-
ришди. Улуғбек Қосимов 
мутасадди раҳбарларга 
ҳолатни чуқур ўрганиб 
чиқиш, хусусий корхона 
фаолиятини яхшилаш 
учун молиявий кўмакла-
шиш чораларини излаш 
бўйича вазифа юклади.

Ушбу сатрларни ўқи-
ётган айрим кишилар: 
ҳоким айтди, қўйди-да, 
 кейин бошқа ишлар 
билан бўлиб, корхона 
фаолияти эсидан чиқиб 
кетади, дейишлари мум-
кин. Йўқ, насосчилар ўнг-
ланиш бўлишига қатъий 
ишонишмоқда. Чунки 
Улуғбек Қосимов ҳар бир 
борган манзилига ишчи 
гуруҳларини тайинлаб, 
улардан ҳар кунлик қили-
наётган ишлар ижросини 
сўрамоқда ҳамда ҳафта- 
ўн кун орасида ўша ман-
зилга қайта ташриф бу-
юриб, қилинган ишлар 
ижросини текширмоқда.
Усмонали НОРМАТОВ

Табиий сув ҳавза участкаларини балиқ овлаш хўжаликларига ижарага бериш бўйича танлов 
Ўзбекистон Республикаси Вазирлар Маҳкамасининг 2017 йил 7 августдаги 593-сон қарорига асосан 

белгиланган тартибда ўтказилади. 
Танловда иштирок этиш учун талабгорлардан қабул қилинадиган аризалар танлов 

ўтказиш кунидан бир кун олдин 2023 йил 28 февраль  соат 18:00 да якунланади. 
Талабгорлар танловда иштирок этиш учун топшириладиган ҳужжатлар ва бошқа қўшимча 

маълумотларни  уюшманинг uzbekbaliqsanoat.uz расмий веб-сайти ёки  
(78) 148-70-70 ишонч телефони орқали олишлари  мумкин.

Диііат танлов! 

“Ўзбекбалиқсаноат” уюшмаси томонидан танловга 
қўйиладиган табиий сув ҳавзалари рўйхати

 Эълон

№ Туман номи Табиий сув ҳавза номи Майдон (гектар)

Самарқанд вилояти (танлов санаси 01.03.2023 й)

Манзил: Самарқанд вилояти, Самарқанд шаҳри, Кўксарой майдони Қишлоқ хўжалиги 
бошқармаси 3 қават, 313 хона,  

1 Каттақўрғон тумани “Каттақўрғон” сув омбори 7201

1 Жами  7201

– Фарғона вилояти-
даги 3 та сув омборининг 
сув ўтказиш дарвозала-
рини, қирғоқларини, ўл-
чаш нуқталарини доимий 
назорат қилишни таш-
кил қилганмиз, – дейди 
Сирдарё-Сўх ИТҲБ Сув 
омборларидан фойдала-
ниш бошқармаси бошлиғи 
Санжарбек Ҳасанов. – 
Мавжуд сув омборлари-
да йиғилаётган сув чучук 
сув бўлгани учун музла-
моқда. Шунга қарамасдан 
сув ўтадиган жойларнинг 
музлаган қисми юзасини 
парчалаб туришни ташкил 
қилганмиз. Ўтиш дарвоза-
ларидан оз миқдорда сув 

оқизиб қўйишимиз ҳам 
сувнинг музлаб қолишига 
йўл қўймаяпти. Қўрғон-
тепа сув омбори биринчи 
босқичда 16,5 млн. ва ик-
кинчи босқичда 4,5 млн. 
метр куб сув олса, Карки-
дон сув омбори 100 млн. 
метр куб сув тўплайди. 
Марказий Фарғона гидро-
техник  иншоотимиз 230 
млн. метр куб сув олиш 
имконига эга. Бундан 
ташқари, яна битта сел 
омбори ҳам бор. Ҳозирча 
унга сел сувлари киритил-
гани йўқ. 
Ҳамиджон БУРҲОНОВ,

Сирдарё-Сўх ИТҲБ 
матбуот котиби.

ФАРҒОНА ВИЛОЯТИ

СУВ ОМБОРЛАРИ £ИРўО£ЛАРИ 
ДОИМИЙ НАЗОРАТДА

Бу йилги қаттиқ совуқ сувчиларни ҳам 
имтиҳондан ўтказмоқда. Сув тақсимлаш 
бўлимлари, гидропостлар, каналлар, 
ариқлар, қолаверса сув омборлари 
қирғоқларини доимий назорат қилиш, 
музлаш натижасида ўпирилиш, 
тешилиш ҳолатларининг олдини 
олиш тармоқ ходимларининг асосий 
вазифаларидан бирига айланган.

 Эълон

“BILLUR SERVIS 2019” МЧЖ (СТИР:306732445) 
ва “MUSTAFO SERVIS” МЧЖ (СТИР: 304403490) ўз 
фаолиятларини бирлаштириш йўли билан “DIAMOND 
OF DAVRON” МЧЖ (СТИР:308658772)га қўшилишини  
маълум қилади. Бундан кейин “DIAMOND OF DAVRON” 
МЧЖ “BILLUR SERVIS 2019” МЧЖ ва “MUSTAFO 
SERVIS” МЧЖларнинг барча мажбуриятлари бўйича 
ҳуқуқий вориси ҳисобланади. Даъво ва аризалар эъ-
лон чиққан кундан бошлаб 2 ой мобайнида Тошкент 
 вилояти Чирчиқ шаҳри Зебинисо кўчаси 12-уйда ёки 
+998994096700 телефон рақами орқали қабул қилинади.

1993 йил 20 мартда Пасечник Вячеслав  Григорьевич 
номига берилган №05-01/9268 рақамли давлат да-
лолатномаси йўқолганлиги сабабли бекор қилинади.

1993 йил 26 январда Никонов Михаил Павлович 
номига берилган №08-02/10664 рақамли давлат да-
лолатномаси йўқолганлиги сабабли бекор қилинади.

НАСОСЧИЛАР ЎНГЛАНИШ 
БЎЛИШИГА ҚАТЪИЙ 
ИШОНИШМОҚДА...

ТИРИКЛИК  ТИРИКЛИК  
ШАРТИШАРТИ



4 SO‘NGGI SAHIFA “Qishloq hayoti”   l   2023-yil  26-yanvar    l   4-son

Ҳунардан ризқ унар Куйнинг оҳангида  сел бўлиб оқинг!

МУАССИСЛАР:
Ўзбекистон Республикаси Вазирлар 
Маҳкамаси комплекси таркибидаги ҳамда 
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-140. 3 200 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – (0-371) 236-26-50.
Факс – (0-371) 233-09-93.
Реклама ва эълонлар – (0-371)  236-26-50, (0-371) 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 18.10

Таҳрир ҳайъати:
Шавкат ҲАМРОЕВ, Азиз ВОИТОВ, 
Муҳаммаджон ТОШБОЛТАЕВ, 
Актам ХАИТОВ, Маҳмуд ТОИР, 
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

Газета “Шарқ” нашриёт-матбаа акциядорлик компанияси босмахонасида босилди.    Манзили: “Буюк Турон” кўчаси, 41-уй.       1  2  3  4  5  6Саҳифаловчи-дизайнер: Маркс ЮСУПОВБош муҳаррир: Чори ЛАТИПОВ

¯̄АНДАЙ  ПАРВАРИШЛАНАДИ?АНДАЙ  ПАРВАРИШЛАНАДИ?

“SQB Insurance”
суғурта компанияси”
акциядорлик жамиятининг А4 

форматдаги 0273551, 0024512, 0273263, 
0273268, 0273267, 0273256, 0275441, 
0017995, 0025272 ва 0270463 серияли 

ҳамда транспорт воситалари эгаларининг 
фуқаролик жавобгарлигини мажбурий 

суғурта қилиш бўйича ҳайдовчилар сони 
чекланган PSL 0013476 серияли, транспорт 

воситалари эгаларининг фуқаролик 
жавобгарлигини мажбурий суғурта қилиш 

бўйича ҳайдовчилар сони чекланмаган PSU 
0008588 ва PSU 0008677 серияли полис 

бланкалари йўқолганлиги сабабли юридик 
кучини йўқотганлиги маълум қилинади.

Бу йилги совуқ об-ҳаво шарои-
тида ғалла ниҳолларининг тиним 
даври узоқ бўлиши кутилмоқда, 
ўртача ҳаво ҳарорати +5 С0 бўл-
гунга қадар ғалла тиним даврида 
бўлиб, бу даврда сув ва озуқани 
ўзлаштирмайди. Бугунги кундаги 
ғалла парваришида навларнинг 
биологик хусусиятларидан келиб 
чиқиб, яъни эрта, ўрта, кечпишар-
лигига ҳамда ўсимликларнинг ту-
плаш даражасига ҳамда тўла униб 
чиққан ва чиқмаган майдонларга 
қараб, ҳар бир минтақа тупроқ-иқ-
лим, об-ҳаво шароитини ҳисобга 
олган ҳолда ғалла парваришига 
киришиш лозим. Озиқлантирил-
маган ва суғорилмаган, тупроқда 
намлик етарли бўлмаган ғалла 
майдонларидаги ниҳоллар со-
вуққа, бошқа стресс омилларга 
берилувчан ҳамда касаллик ва 
зараркунандаларга тез чалинув-
чан бўлиши кўп йиллик тажриба-
ларда кузатилган. Эрта баҳорда 
ҳаво ҳароратининг тез кўтарилиб 
кетиши ғалла ниҳолларининг қў-
шимча тупланмасдан найчалаш 
фазасига ўтиб кетиши натижаси-
да ғалла ҳосилдорлиги пасайиб 
кетишига сабаб бўлади. Айрим 
далаларда ғалла ривожи орқада, 
туплаш даражаси пастлиги ку-
затилмоқда. Ривожи паст, яхши 
туп ламаган ғалла майдонларида 
бегона ўтларнинг кўпайиши ҳамда 
касалликлар ва зараркунанда-
ларнинг ривожланиши кучайиб, 
ҳосилдорликка жиддий зарар 
келтириши кўп йиллик амалиёт-
да кузатилган. Шунинг учун кеч 
экилган, ривождан орқада қолган 
ҳамда ривожи яхши ғалла май-
донларда феврал ойидаги об-ҳаво 
шароитидан келиб чиқиб, азот-
ли минерал ўғитлар ва мавжуд 
биоўғитлар билан озиқлантириш 
ва суғориш ишларини “шарбат” 
усулида амалга ошириш керак. 
Ҳозирги кунларда ғалла парвари-

Вилоят ҳокимлиги ва 
“Ozbek konsert” Давлат 
муассасасининг вилоят 
бўлими ҳамкорлигида 
ташкил этилган кон-
цертда миллий санъа-
тимиз дарғаларидан 
тортиб, ёш истеъдод 
эгаларигача куй-қў-
шиқлар тақдим этди. 
Юбилей концерти ав-
валида вилоят ҳокими 
Шавкат Абдураззоқов 
сўзга чиқиб, Абдулҳо-
шим Исмоиловни қутлуғ 
ёши билан наманганлик 
санъат ихлосмандлари 
номидан табриклади. 

Наманган шаҳрининг  
“Элобод сити” мавзеси-
даги “Навбаҳор” танта-

налар мажмуасида бўлиб 
ўтган  юбилей концерт 
дастури санъатсевар на-
манганликларнинг ўзига 
хос  ижодий иштиёқини 
ифодалади. Икки мингга 
яқин мумтоз  ашула ва 
замонавий қўшиқларга 
созандалик ва бастакор-
лик қилган юбилярнинг 
дастур сўнгидаги  ан-
самбль жўрлигида ғиж-
жакий наволар билан 
чиқиши миллий мумтоз 
санъатимиз ривожининг 
бардавомлигидан дало-
лат эди.

Носир АББОС
Раҳмонжон 

МАМАДАЛИЕВ 
олган сурат.

 Мутахассис тавсиялари

шига ҳар бир вилоят, туманнинг 
ўзига хос шароитидан келиб чиқиб 
ёндашиш зарур. Ғалла майдонла-
рининг қор билан қопланган қат-
ламидан келиб чиқиб иш ташкил 
этиш зарур. Сувга танқис бўлган 
ҳудудлар ёки сувнинг келиши 
 қийин бўлган майдонларга алоҳи-
да эътибор бериш зарур. Жанубий 
минтақаларда феврал ойининг 
бошида ҳаво ҳароратига қараб 
қор қатламининг эрий бошла-
шида ғалланинг ҳолатига қараб 
азотли ўғитларни бериш лозим. 
Бунда ўғит қор эриши билан бирга 
ғалла майдонига сингиб боради. 
Бу ғаллага бир сув бериш билан 
тенг бўлади. Энг асосийси, азотли 
ўғит эриб, ҳавога кўтарилмайди. 
Ўғитнинг самарадорлиги юқори 
бўлади.

Республикамизнинг шимолий 
ҳудудларида эса ғалла майдонла-
ри қор қоплами билан ёпилмади. 
Қор кам ёққани сабабли ғалла қор 
остида қолмади. Натижада қуруқ 
совуқ, яъни ҳаво ҳарорати 25-30 
0С гача қуруқ совуқда қолди. Бун-
дай ҳолатларда ер устдаги ғал-
ла майсалари бутунлай совуқда 
нобуд бўлди. Бу минтақаларда 
совуққа чидамли ғалла навлари-
нинг ер ости туплаш бўғинлари ва 
илдизлари соғлом. Ташхис учун 
олинган монолитлар ўрганилга-
нида барча намунадаги навлар-
нинг туплаш бўғини ва илдизлари 
соғлом ҳолатда. Ушбу майдонлар-
га 5-10 тоннадан  чириган гўнг, 
иложи бўлса кўпроқ маҳаллий 
ўғитлар сепилиши лозим. Маҳал-
лий ўғитларни сепиш имконияти 

бўлмаган ғалла майдонларига эса 
об-ҳаво илиши ёки (0-+5 0С) дара-
жа бўлганда таркибида органик ва 
макро-микро элементларни сақла-
ган моддалар билан Гумат, Гио-гу-
мат, Агрозим, Байкал-М ва бошқа 
препаратлар билан кетма-кет ҳар 
10 кунда бир маротаба суспензия 
сепиш тавсия этилади.

Ғалла майсалари қайта ўсиб, 
тикланганидан сўнг бошқа навбат-
даги ишловлар ўтказилиши керак. 
Умуман олганда ғалланинг тиним 
даврида бепарво бўлиш асло мум-
кин эмас. Қиш ойлари ғаллакор-
лар учун ўта масъулиятли давр 
бўлиб, феврал ойида кечиктириб 
бўлмайдиган қатор агротехник 
ишларни амалга ошириш зарур. 
Ҳар 5 гектар ҳисобига “шарбат” 
ўраларни ковлаш, мавжудларини 
таъмирлаш, 5-10 тоннадан маҳал-
лий ўғит чиқариш, ривожи жуда 
орқада бўлган майдонлар учун 20-
30 тоннадан чириган гўнг чиқариб 
сепишни ташкил этиш, суғориш 
тармоқларини таъмирлаш, зовур-
ларни тозалаш, ривожи паст, 1-2, 
3-4 баргли ғалла майдонларини 
гектарига 150 кг. меъёрда азотли 
минерал ўғитлар билан озиқлан-
тириш каби юмушлар шулар жум-
ласидандир. Ушбу майдонларда 
тўла туплагунга қадар кимёвий 
воситалар билан бир марта ҳамда 
тўла туплагандан кейин карбамид 
билан гектарига 10-12 кг. меъёрда 
суспензия сепишни ташкил этиш 
лозим. Ниҳоллар тўла туплаган 
майдонларга карбамид ўғитидан 
гектарига 150 кг.дан, агар аммиак-
ли селитра ёки сульфат аммоний 

ўғитидан бериладиган бўлса гек-
тарига 200-250 кг.дан берилиб, 
суғоришни “шарбат” усулида ўт-
казиш тавсия этилади. Респуб-
ликамизнинг жанубий минтақа-
ларида феврал ойининг биринчи 
ўн кунлигида, бошқа ҳудудларда  
феврал ойининг иккинчи ўн кун-
лигида, сув танқис ҳамда суғориш 
қийин бўлган ғалла майдонларига 
қор эриши арафасида гектарига 
100-150 кг. меъёрида азотли ўғит 
бериш сувни тежайди ҳамда ғал-
ла ривожини тезлаштиради. Ҳаво 
ҳароратининг кўтарилиши нати-
жасида тиним давридан чиққан, 
тўла туплаган, ривожи яхши, ғал-
ла ниҳоллари ер юзасини тўла 
қоплаган майдонларга кимёвий 
воситалар билан гектарига 10-12 
кг. меъёрда суспензия сепишни 
ташкил этиш, ғўза қатор орасига 
экилган ғалла майдонларини ғў-
запоя ва хас-хашаклардан зудлик 
билан тозалаш лозим. Шунингдек, 
ғаллазорлардаги бегона ўтларга, 
кассаллик ва зараркунандаларга 
қарши кимёвий курашни ташкил 
этишга зарур бўлган кимёвий 
воситалар захирасини тўлдириш 
ва уларни қўллашга зарур бўлган 
ОВХ-05, штангали пуркагичларни 
тўла таъмирдан чиқариш, бугунги 
кундаги об-ҳаво шароитларини 
инобатга олиб, ғалла майдонла-
рида ниҳоллар ривожини доимий 
назорат қилиб бориш учун куза-
тувчилар гуруҳини шакллантириш 
мақсадга мувофиқдир.

Хўш, ушбу ишлар амалга оши-
рилди, бунда қандай натижаларга 
эришилади? Об-ҳаво серёғин ва 

аномал совуқ келганида ўсимлик 
ҳолатини инобатга олиб ғаллани 
суғориш ва озиқлантириш ғалла 
ривожини тезлаштиради. Белги-
ланган муддатларда берилган 
сув тупроқ қатламидаги ишқорли 
муҳитни ўзгартиради, чучук сув 
илдиз жойлашган тупроқдаги шўр-
ни ювиши ҳисобига ғалланинг ил-
диз тизими яхши ривожланади ва 
туп лаш жараёнини тезлаштириб, 
март ойининг ўрталарига 3-4 тадан 
туп ҳосил қилшини таъминлайди. 
Ғалла экилган майдонлардаги 
 тупроқ қатламидаги намлик 35-
40 см.дан пастроққа тушади. На-
тижада ғалланинг қурғоқчиликка 
чидамлилиги ортиб, апрел ва май 
ойларидаги қурғоқчилик ҳамда сув 
танқислилиги вақтида ҳам ғал-
ла ҳосили камайишининг олди 
олинади. Май ойларида об-ҳаво 
бирдан кўтарилганида ҳам ғалла 
майдонларидаги тупроқнинг 35-40 
см. чуқурлигида намлик сақланиб, 
ғалланинг муддатидан олдин пи-
шишининг олди олинади. Доннинг 
тўлиқ бўлиши таъминланади ва 
бошоқнинг пуч бўлиб қолиши 
ёки ингичка дон ҳамда зирабош 
 бошоқлар пайдо бўлишининг олди 
олинади ва ҳокозо.

Ушбу тавсияларнинг бу йил-
ги об-ҳаво шароитлари ҳисобга 
олинган ҳолда бажарилиши жорий 
йилда ҳар гектар ҳисобидан 70-
80 центнер ва ундан юқори ҳосил 
олинишига замин яратади.

Равшанбек СИДДИҚОВ,
Дон ва дуккакли экинлар 

илмий-тадқиқот институти 
директори, қ.х.ф.д., профессор.

Аномал совуқда кеч экилган, айниқса, сабзавот экинлари ўрнига 
экилган бошоқли дон экинлари майдонларини алоҳида назоратга 
олиб, ниҳоллар ривожи паст бўлган майдонларда қўшимча агротехник 
чора-тадбирларни амалга ошириш зарур. Совуқ ҳарорат туфайли ғалла 
майдонларида тупроқнинг 15-20 см. қатламигача шимолда эса 30-35 
см.гача музлаши юзага келди.

АНОМАЛ СОВУ£ДАН КЕЙИН БОШО£ЛИ ДОН ЭКИНЛАРИАНОМАЛ СОВУ£ДАН КЕЙИН БОШО£ЛИ ДОН ЭКИНЛАРИ

Сизга илтимосим эй дўст, тин олинг, 
Дунё ташвишлари ордона қолсин. 
Машшоқ созин созлар,  оҳ, қулоқ солинг, 
Сел бўлиб юраклар  оромлар олсин.

 Сиздан илтимосим бир сўз ҳам деманг,
 Ҳатто чақмоқ чақиб, гумбурлаб кетса.  
 Бегона ҳисларга зинҳор изн берманг, 
 Қошимга Азроил излабон келса.

Сиздан илтимосим, кўзни юмибон,
Куйнинг оҳангида  сел бўлиб оқинг. 
Дунё  озоридан инграйди камон,
Сеҳргар бармоқлар  титрайди, боқинг.

 Сидан илтимосим,  қаддингиз тутинг,
 Тассанолар айтинг, машшоқ борига.
 Хассос талантига ашъорлар битинг,
 Гуллар поёндоздир унинг пойига.

Равшанбек МИРЗАОЛИМОВ,
“Эл-юрт ҳурмати” ордени соҳиби.

Қутлов
Ўзбекистон ва Қорақалпоғистон халқ артисти, 
Юнус Ражабий номидаги “Мақом” ансамбли 

бадиий раҳбари Абдулҳошим Исмоилов 
таваллудининг 70 йиллиги Наманганда ҳам 

муносиб нишонланди.

 Эълон

Ҳайрат
(Ўзбекистон Халқ артисти 

Абдуҳошим Исмоиловга)

Санъатнинг ноёб турларидан бири са-
ват тўқиш санъатидир. Сават тўқиш ўз-
бек халқининг азалий ҳунари бўлиб, ота- 
боболаримиз қадимдан томорқа ва ҳовли 
атрофларини шох-шаббалардан қилинган 
махсус тўсиқ – тўрлар билан ўраб келган-
лар. Ҳар хил новдалардан турли-туман 

НАМАНГАН ВИЛОЯТИ

ТЕПАҚЎРҒОН ТОЛЛАРИДАН 
ТАЙЁРЛАНГАН

САВАТЛАР

саватлар тўқишган. Уларнинг ҳар бири 
шакли ва ишлатиш жойига қараб турли 
номлар билан юритилади. Масалан, нон 
сават, қошиқдон, гулдон, дастурхон узум ва 
бошқалар. Қадимдан сават тўқувчиларнинг 
махсус дўкони бўлиб, у ерда турли-туман 
саватлар сотилган.

– Биласизми, маҳалламиздаги қа-
ровсиз, фойдаланилмай келаётган бўш 
биномизда Навоийлик тадбиркорнинг та-
шаббуси хамда Тепақўрғоннинг бешлик 
маҳалла ходимлари билан биргаликда 
ишсиз хотин-қизлар ва ёшлар ҳунар ўр-
ганиб, саватлар тўқишаяпди, – дейди 

маҳалланинг хотин-қизлар фаоли Раъ-
ножон Тўхтаназарова.

Иш жараёнини четдан кузатар экан-
ман, ҳунарни зийраклик билан ўрганаётган 
ёшларга ҳавасим келди. Улар орасида 14 
ёшни  қарши олган  ёш ҳунарманд Жа-
сурбек ҳам бор. Қисқа фурсатда ҳунарни 
ўзлаштириб олган Жасурбек ўзи тўқиган 
саватлар билан ғурурланиб, ҳунарни ўр-
ганаётганидан бениҳоя шод.

Қадимдан тут, терак, тол, буғдой поя, 
қамиш ва бошқа материаллардан сават 
тўқишда фойдаланилган. Айниқса, қора-
толнинг новдасидан тўқилган саватлар 
жуда чидамли ҳисобланган. Ўзбекистонинг 
деярли  барча вилоятларида бармоқ билан 
санарли моҳир усталар бор. Улар халқи-
мизнинг қадимий анъаналарини давом 
эттирмоқдалар. Шу ўринда Чустнинг Те-
пақўрғон маҳалласида ҳам ушбу қадимий 
ҳунармандчиликнинг ташкил қилиниши 
миллий анъаналаримиз ҳамон барҳаёт 
эканлигидан далолат десак, адашмаган 
бўламиз.

Отабек ҚОБИЛОВ,
Чуст тумани Тинчлик маҳалласи 

ёшлар етакчиси.

Ўзбек халқи ўзининг асрлар давомида шаклланган ва сайқал Ўзбек халқи ўзининг асрлар давомида шаклланган ва сайқал 
топган халқ амалий санъати билан бутун дунёга машҳур.топган халқ амалий санъати билан бутун дунёга машҳур.


